
GOUVÈNÈ CUOMO ANONSE OUVÈTI SANT KOMÈSYAL AGRIKÒL KONTE 

WYOMING KI NAN WARSAW LA (WYOMING COUNTY AGRICULTURAL 
BUSINESS CENTER) 

 
Sant lan pral Soutni Endistri Pwodwi Letye ak Biznis Agrikòl k ap Agrandi nan 

Rejyon Nò Eta New York la 
 

Pwojè a konplete pwogram “Finger Lakes Forward” la – Inisyativ Revitalizasyon 
Rejyon Nò Eta a ki deja gen anpil siksè, pou Devlope Ekonomi an epi Kreye 

Nouvo Opòtinite 

 
Jodi a Gouvènè Andrew M. Cuomo te anonse ouvèti Sant Komèsyal Agrikòl Konte 
Wyoming ki nan Warsaw la. Sant lan, ki se yon pwojè priyoritè pou Konsil pou 
Devlopman Ekonomik Rejyon Finger Lakes la, pral soutni kwasans endistri pwodwi 
letye nan Konte Wyoming. Gouvènè Adjwen Kathleen C. Hochul te make okazyon sa 
jodi a nan seremoni koupe riban ki te fèt sou lèlye.  
 
Gouvènè Cuomo te di: “Konte Wyoming se premye pwodiktè lèt nan eta a, epi li se 
youn nan pi gwo pwodiktè nan peyi a. Nan nouvo sant komèsyal sa, ou ka jwenn tout sa 
w bezwen pou achte yon sèl kote, ki mete tout resous pou tout moun oswa tout biznis ki 
vle jwenn siksè nan endistri sa yo menm kote.”  
 
Gouvènè Adjwen Kathleen Hochul te di: “Agrikilti rete youn nan eleman ki pi enpòtan 
nan ekonomi eta, epi nou ap atann nou pou nou envesti nan nouvo biznis agrikòl sa yo 
pandan y ap kontinye pwodwi anpil kwasans nan kominote nou yo.Youn nan eleman ki 
pi enpòtan nan anganjman Gouvènè Cuomo pran pandan relansman ekonomi rejyon 
Nò a epi pou fè Finger Lakes Forward, se pou l ankouraje kominote agrikòl lokal nou an 
vanse pou pi devan. Nouvo Sant Komèsyal Agrikòl Ekselans sa pral fasilite sèvis fèmye 
Konte Wyoming yo gen bezwen pou yo ka rivalize lòt fèmye toupatou atravè eta ak 
onivo nasyonal tou. Se konte ki pwodwi plis pwodwi agrikòl nan New York, epi kounye a 
li gen etablisman li bezwen pou l mentni epi agrandi siksè li gen deja.” 
 
Konstriksyon Sant Komèsyal Agrikòl sa gen ladan: yo pral konvèti bilding istoric Brown 
Knitting Mill lan, ki chita sou 4 karo tè nan vilaj Warsaw la, yo pral fèl tounen yon 
etablisman ki mezire 32.000 pye kare ki gen tout resous fèmye yo gen bezwen, ki pral 
pwomouvwa efikasite, kolaborasyon ant diferan ajans yo, ak sinèji ki nesesè pou 
relanse epi agrandi endistri lèt la.  
 



Delege Depatman Agrikilti a, Richard Ball, te di: “Antanke pi gwo sektè agrikòl nan 
New York, li esansyèl pou ekonomi eta gen yon endistri lèt k ap byen mennen, epi 
mwen remèsye Gouvènè Cuomo paske l kontinye soutni kominote a, sitou pandan 
moman difisil komès yo ap travèse a la. Sant Komèsyal la pral founi resous ki enpòtan 
anpil pou fèmyè ki pwodwi lèt yo, epi k ap viv nan konte Wyoming lan yo, ki non sèlman 
pwodwi bon jan pwodwi lèt ki bon pou lasante, men tou yo antèt eta zòn nòdès yo nan 
pwodiksyon lèt, sa ki pèmèt yo kreye yon bon fondasyon pou yon endistri agrikòl ki fò 
nan New York.” 
 
Prezidan Ajans pou Devlopman Endistriyèl Konte Wyoming lan, Mark Dadd, te di: 
“Pwojè agrikilti ak Sant Komèsyal sa se yon ekspozisyon pou montre yon kote ki founi 
sèvis agrikòl ak biznis ki gen tout bagay nèt menm kote nan Konte Wyoming, ki se yon 
bon egzanp tou ki montre ki sa ki ka rive lè sektè prive a antreprann biznis an patenarya 
ak sipò piblik.” 
 
Sibvansyon ki soti nan Empire State Development finanse 500.000 dola, epi Rechèch 
Enèji ak Otorite Devlopman Eta New York finanse 200.000 dola epi gen 200.000 dola ki 
te soti nan bidjè leta pou ane 2014 la. New State Electric and Gas founi sibavansyon 
pou devlopman ekonomik sou fòm asistans pou ede konpanse pou depans enfrastrikti 
elektrisite ki gen rapò ak pwojè sa. 
 
Senatè Patrick Gallivan te di: “Konte Wyoming se lidè nan endistri agrikòl la epi 
envestisman eta nan nouvo etablisman sa pral asire ke fèmye ak lòt biznis agrikòl yo 
gen resous yo bezwen pou agrandi epi kreye travay. Sant lan ap mete ansanm ak ajans 
epi biznis ki pataje menm enterè yo tout menm kote pou yo ka travay ansanm pou 
byenèt tout konte a.”  
 
Pwojè a mete ansanm plizyè òganizasyon ki pote sipò ak sèvis bay pwodiktè pwodwi lèt 
nan konte a yo menm kote. Sant la pral ofri edikasyon ak fòmasyon, jesyon biznis 
agrikòl ak agrandisman sèvis ak finansman, asistans pou devlopman ekonomik, sipò 
antreprenarya, ak asistans pou pwoteksyon anviwonnman.  
 
Òganizasyon k ap patisipe yo:  

Cornell Cooperative Extension  

Wyoming County Soil and Water Conservation District  

U.S. Department of Agriculture’s Farm Service Agency and Natural Resource 
Conservation Service  

Cornell University’s Milk Production Services  

Wyoming County Business Education Center  

Wyoming County Chamber of Commerce and Tourism  

Wyoming Industrial Development Agency 

Wyoming County Planning and Development 

Wyoming County Building and Codes  

Wyoming County Water Resource Agency 

 



Mark S. Lynch, ki se prezidan ak PDG New York State Electric and Gas ak 
Rochester Gas and Electric te di: “New York State Electric and Gas vrèman kontan 
pou pote sipò pou Sant Komèsyal ki nan Center Street la. Konpayi nou yo gen dèdeseni 
depi nou ap ede kominote nou yo vanse devlopman ekonomik yo. Kominote ak endistri 
agrikòl toupatou atravè Konte Wyoming lan yo pral benefisye de sibvansyon nou bay 
Sant la.” 
 
Prezidan ak PDG Empire State Development ak Delege, Haward Zemsky, te di: 
“Sant komèsyal agrikòl konte Wyoming lan te retabli yon edifis ki te vid ki pral founi 
kounye a biznis agrikòl kote moun ka achte tout sa yo bezwen yon sèl kote, epi se yon 
bon adisyon nan Vilaj Warsaw la. Gouvènè Cuomo ap kontinye bay biznis agrikòl ki nan 
New York yo sipò li, sa k ap bay anpil randman deja epi l ap ranfòse rejyon an.” 
 
Prezidan Konsèy Sipèvizè Konte Wyoming la A. D Berwanger te di: “Sant Biznis 
Agrikòl Konte Wyoming lan se rezilta defi Gouvènè Cuomo te bay pwodiktè agrikòl nan 
Eta New York yo depi katran pase, pou yo ogmante pwodiksyon lèt pou yo ka akomode 
demann pwodwi kri ki soti nan endistri yogout k ap fleri nan eta nou an. Sant lan an 
akòdans tou ak objektif Gouvènè a genyen pou konsolide sèvis pou founi livrezon ki pi 
efikas pou satisfè bezwen bizinis agrikòl yo ansanm ak tout lòt biznis ki nan Konte 
Wyoming nan, nan yon bon pri.” 
 
Akselerasyon pwogram Finger Lakes Forward la 
Kounye a, rejyon an ap akselere pwogram “Finger Lakes Forward” la atravè yon 
envestisman 500 milyon dola ki soti nan Inisyativ Revitalizasyon Rejyon Nò Eta a, ke 
Gouvènè Cuomo te anonse an Desanm 2015 lan. Finansman sa pral sèvi tankou yon 
prim ankourajman pou biznis sektè prive yo ka envesti nan rejyon an epi mobilize plis 
pase 2.5 milya dola pou sipòte jiska 8.200 nouvo djòb. 
 
Depi 2012, eta deja envesti plis pase 3.4 milya dola nan rejyon an pou fè fondasyon 
pou plan konpreyansif sa. Jounen jodi a, chomaj la desann pi ba nivo pase jan l te ye 
depi anvan Great Recession nan; taks sou revni pèsonèl ak antrepriz yo bese; epi 
biznis yo ap chwazi zòn tankou Rochester, Batavia ak Canandaigua kòm destinasyon 
pou devlope ak envesti. 

